
Discursos parlamentarios
de Montero Rios no sexenio
democrdtico (1868-1873)

Margarita Barral Martinez, Emilia Garcia Lépez

EGAP, Santiago, 1997

Escola Galega de Administracién Publica dedicou o ano de

1997 a conmemora-la figura de don Eugenio Montero Rios,
destacado politico e home de leis, nado en Santiago no 1832 e
morto en Madrid no 1914. A mesma EGAP organizou un simposio
sobre a sda figura, con participacién de destacados especialistas
do século XIX, como xa se sinalou no nimero 16 desta mesma re-
vista.

O libro que tratamos agora é froito dun proxecto de investiga-
cién dirixido polo catedrético de historia contemporanea Ramén Vi-
[lares, titulado “Montero Rios e o seu tempo”.

A obra recolle un ndmero significativo de discursos pronuncia-
dos polo eminente politico galego durante o sexenio democrético
(1868-1873). Montero Rios, que foi definido como “home do sexenio”,
resultou un dos mais caracterizados protagonistas daquela etapa
da historia contemporénea espafola. Como se di no limiar deste li-



bro “nos dous primeiros anos do sexenio desenvolveuse o esforzo
lexislativo mdis sistemdtico e rematado de todo o século XIX e pri-
meira metade do XX e nesta obra lexislativa foi onde quedou re-
flectida a grande capacidade e traballo intelectual de Montero”. A
obra de Montero “contribuiu en boa medida 4 renovacién do pa-
norama xuridico e lexislativo da Espafia dos séculos XIX e XX".

O libro dividese en tres partes: unha biografia de Montero Rios,
o comentario 6s seus discursos e os textos dos propios discursos.

A obra arranca cunhas notas biogréficas sobre Montero Rios,
quen ¢ definido como “unha das figuras méis destacables e in-
fluentes, na politica espanola e na sociedade galega, do dltimo
cuarto do século XIX e primeiros do XX”.

Montero nace en novembro de 1832 no seo dunha familia de
clase media baixa. O seu pai era escribdn da Audiencia e a sda nai
muller de fortes crenzas relixiosas. Os dez anos ingresa no seminario
compostelan, ainda que pronto o abandona. Cursou o bacharelato
e licenciouse en dereito e filosofia na Universidade composteld con
brillantes cualificaciéns. No ano 1858 comeza o doutoramento de
dereito en Madrid, que remata 6 ano seguinte con premio extraor-
dinario. Por esta época Montero xa tifia varios traballos publica-
dos. Nalgtin deles as autoras vén a influencia de tres personalida-
des galegas: Ramdn de la Sagra, Antolin Faraldo e Antonio Romero
Ortiz. Respecto do primeiro dos citados, comentan que a sia in-
fluencia sobre Montero foi mais hipotética ca real. E este un tema
interesante, do que quizais as autoras do traballo deberian pro-
porcionar algln dato mais. Dende case os seus anos de estudiante,
Montero xa tifia perfilada a sta ideoloxfa, os piares da cal foron “o
catolicismo, por unha banda e, a liberdade, pola outra, feito que de-
terminou que se convertese nun dos maiores artifices do desen-
volvemento do catolicismo liberal en Espafia”.

No 1860 Montero gafa a Catedra de Disciplina Eclesiastica da
Universidade de Oviedo, ainda que 6 pouco tempo acada, por per-
muta, o traslado & Universidade de Santiago. No ano 1864 faise
cargo da Catedra de Historia e Elementos do Dereito Civil Espafiol
Comiin e Foral da Universidade Central e, poucos meses mais tarde
consegue a de Institucions de Dereito Candnico na mesma uni-
versidade.

En Madrid Montero Rios dirixird un cofecido despacho de avo-
gado, ainda que a xuizo das autoras sempre serd un “catedrético
exemplar dende o punto de vista vocacional, cunha dedicacién
apaixonada polo ensino”.

Montero naceu & vida politica no ano 1868. A sda intervencion
na elaboracién da Constitucién de 1869 foi moi destacada. En xu-
llo de 1869 nomedrono subsecretario do Ministerio de Gracia e
Xustiza. En xaneiro de 1870, vémolo como ministro do mesmo

ramo. Exerceu, como tal, ddas veces neste ano citado e, outras ddas
no 1871 e 1872. Margarita Barral e Emilia Garcia, recollen unha lista
de normas legais aparecidas entre 1869 e 1873 das que Montero
Rios foi inspirador.

Durante o sexenio fixo amizade co rei Amadeo de Saboya. Foi
un dos primeiros en apoia-la candidatura amadeista e o tltimo en
despedir este rei cando marchou de Espana. Polas stas propias pa-
labras dedticese que practicamente desapareceu da vida politica
entre 1875 e 1881, dedicdndose 6 seu bufete de avogado.

As autoras cortan neste punto a biografia de Montero Rios. A
pesar de que as coordenadas temporais do libro rematan no ano 1873,
altimo ano do sexenio, quizais fora conveniente que este breve
apartado biogrifico de Montero chegase ata o final da sta vida.

No seguinte capitulo elaboran un comentario és discursos de Mon-
tero Rios durante o sexenio. Cun total de 176 intervenciéns, Mon-
tero desenvolverd un traballo considerable no Parlamento.

O labor parlamentario de Montero centrouse especialmente nal-
glns temas. Destacan as stas intervenciéns nos debates sobre as
relaciéns Igrexa-Estado e a liberdade de culto (36 intervenciéns);
sobre o poder xudicial e a codificacion lexislativa (22 intervencions);
exposicions sobre o debate da Constitucién (21 intervenciéns)
e outros temas variados (presupostos, ferrocarril, dereitos indivi-
duais, etc.).

Montero conquistou a stia sona de orador durante o sexenio.
Aparece definido nesta obra como “orador eficiente que deleitou
as Cortes do sexenio”. Como di un autor da época, Monteroc “non
entusiasma, convence; non seduce, ilustra; non fascina, faise es-
coitar a gusto”.

Este capitulo estd dividido en tres apartados. No primeiro esti-
dianse a discusién do proxecto da Constitucion de 1869, as rela-
cions Igrexa-Estado, o xuramento da Constitucién polo clero e a
dotacién de culto e clero.

No segundo apartado estidiase a obra lexislativa de Montero —na
que destacan as discusiéns 6 redor do matrimonio civil, do Cédigo
penal e das deliberaciéns sobre o poder xudicial-, a organizacién
ministerial e a dltima fase do Goberno amadeista.

No terceiro apartado tratanse temas variados. Hai que sinala-las
discusiéns relativas 6 ferrocarril, que tivo grandes repercusiéns en
Calicia; o eco relativo & Internacional da que resalta “as funestas
consecuencias que a Internacional podia traer para a orde social”.
O seu xuizo mais que coas baionetas, 4 Internacional hai que com-
batela “ilustrando a intelixencia das clases obreiras e educando o
seu corazon”.

De seguido aparece un apartado denominado “Notas biografi-
cas dos deputados citados”. Este apartado deberia figurar, quizais,



como anexo 6 final do libro. Ademais faltan os datos biograficos dal-
glins dos politicos que aparecen citados (v. gr., Posada Herrera,
Rios Rosas, Victor Pruneda, Moreno Rodriguez, Francisco Riestra,
etc.). Cumpriria que este capitulo fose mais exhaustivo; en caso
contrario convén explica-lo porqué non se proporcionan eses da-
tos biogréficos (o criterio baixo o que se escollen as persoas bio-
grafadas ou as carencias de documentacién, se as hai, que impiden
proporcionar datos sobre os excluidos). Resultaria atil, por outro
lado, a inclusién dun indice onomadstico.

O terceiro e (Gltimo capftulo constitde o groso do libro. Nel re-
collense integros 43 discursos de Montero Rios (debates de dicta-
mes, discusién de proxectos de leis, contestaci6ns a interpelacions,
etc.), que van ordenados cronoloxicamente. Seria desexable que
se inclufsen algunhas notas a pé de péxina con aclaraciéns que
servisen para ambienta-los discursos de don Eugenio.

No tltimo apartado, dedicado & bibliografia, recéllense as prin-
cipais obras sobre Montero Rios e a Espafa do seu tempo. No re-
ferente &s publicaciéns periédicas, hai que sinalar que quizais fose
interesante inclui-los nimeros utilizados, coa cita das datas res-
pectivas.

Estamos, en suma, perante unha obra interesante e (til, na que
aparece recollido un importante material de traballo, que axudara
a comprende-lo home e a época na que este desenvolveu o seu
relevante labor politico e xuridico.

